 ສາທາລະນະ​ລັດ  ປະຊາທິປະ​ໄຕ  ປະຊາຊົນ​ລາວ
ສັນຕິພາບ  ​ເອກ​ກະລາດ  ປະຊາທິປະ​ໄຕ  ​ເອກ​ກະພາບ  ວັດທະນາ​ຖາວອນ
ບົດກ່າວຮັບໜ້າທີ່ຂອງຄະນະຄວບຄຸມການປ່ອນບັດ ແລະ
​ແນະນຳ​ລະບຽບ​ການ​ເລືອກ​ຕັ້ງ



ຮຽນ:  
ທ່ານ ຄະນະ ປະທານ ກອງ​ປະຊຸມ​ໃຫຍ່ ທີ່​ເຄົາລົບ.



ຮຽນ:  
ບັນດາ​ສະຫາຍ ທີ່​ຮັກ​ແພງ.

        ​ໂດຍ​ໄດ້​ຮັບ​ການ​ມອບ​ໝາຍ ຈາກ​ຄະນະ​ປະທານ​ກອງ​ປະຊຸມ​ໃຫຍ່ ​ໃຫ້​ພວກ​ຂ້າພະ​ເຈົ້າ​ເຮັດ​ໜ້າ​ທີ່​ຄວບ​ຄຸມ​ການ​ປ່ອນ​ບັດ​ເລືອກ​ຕັ້ງ ຄະນະໜ່ວຍ​ພັກ ບໍ​ລິ​ສັດ ອີ​ທີ​ແອ​ລ ຈຳ​ກັດ ສະ​ໄໝ​ທີ III , ພວກ​ຂ້າພະ​ເຈົ້າ​     ຂໍ​ປະຕິຍານ​ວ່າ:

        - ຈະ​ຢຶດໝັ້ນ​ໃນ​ກົດ​ລະບຽບ​ຂອງ​ພັກ, ​ເຊີດ​ຊູ​ນໍ້າ​ໃຈ​ຮັບຜິດຊອບ ​ແລະ ພ້ອມ​ກັນ​ຕັ້ງໜ້າ​ປະຕິບັດ​ໜ້າ​ທີ່​ອັນ​ສຳຄັນ​ທີ່​ກອງ​ປະຊຸມ​ໃຫຍ່​ມອບ​ໝາຍ​ໃຫ້ມີ​ຜົນ​ສຳ​ເລັດ​ຢ່າງ​ສະ​ຫງ່າ​ງາມ.

        - ຈະ​ຊື່ສັດບໍລິສຸດຕໍ່​ການ​ໃຊ້​ສິດ​ປະ​ຊາ​ທິປະ​ໄຕ ຂອງ​ບັນດາ​ສະຫາຍ​ຜູ້​ແທນເຂົ້າ​ໃນ​ການ​ເລືອກ​ຕັ້ງ​ຄັ້ງ​ນີ້.

        
ບັນດາ​ສະຫາຍ ຜູ້​ແທນ​ທີ່​ນັບຖື,  ຕາງໜ້າ​ໃຫ້​ຄະນະ​ຄວບ​ຄຸມ​ການ​ປ່ອນ​ບັດ ພວກ​ຂ້າພະ​ເຈົ້າ​ຂໍ​ສະ​ເໜີ​ອະທິບາຍ​ກ່ຽວ​ກັບ​ລະບຽບ, ຫຼັກການ ​ແລະ ວິທີ​ດຳ​ເນີນ​ການ​ປ່ອນ​ບັດ​ເລືອກ​ຕັ້ງ ດັ່ງ​ຕໍ່​ໄປ​ນີ້:

I. ກ່ຽວ​ກັບ​ລະບຽບ ​ແລະ ຫຼັກການ ທີ່​ຄວນ​ເອົາ​ໃຈ​ໃສ່. 
1. ສະມາຊິກ​ແຕ່​ລະສະ​ຫາຍ ຕ້ອງ​ກຳ​ແໜ້ນ​ເງື່ອນ​ໄຂ​ມາດຖານ ຂອງ​ຄະນະ​ພັກ ທີ່​ໄດ້​ຄົ້ນຄວ້າ​ມາ​
ແລ້ວ​ນັ້ນ ​ແລະ ​ໂຄງ​ປະກອບ​ມີ: ລຸ້ນອາວຸ​ໂສ, ລຸ້ນກາງ ​ແລະ ລຸ້ນໜຸ່ມ, ມີ​ເພດ, ມີ​ເຜົ່າ, ພ້ອມ​ທັງ​ຂອບ​ເຂດ​ຄວາມ​ຮັບຜິດຊອບ​ຂອງ​ຂົງ​ເຂດ​ວຽກ​ງານ.

2. ຕ້ອງ​ໃຊ້​ສິດ​ປະຊາທິປະ​ໄຕ​ຂອງ​ຕົນ​ຢ່າງ​ເຕັມ​ສ່ວນ ​ແລະ ມີ​ຄວາມ​ຮັບຜິດຊອບ​ສູງ ຕໍ່​ພັກ ​ເພື່ອ​

ເລືອກ​ເອົາ​ຄະນະ​ພັກ​ຊຸດ​ໃໝ່ນີ້​ໃຫ້​ຖືກຕ້ອງ​ຕາມ​ມາດຖານ ​ແລະ ຕາມ​ຄາດໝາຍ.

3. ການ​ເລືອກ​ຕັ້ງ ຕ້ອງ​ປະຕິບັດ​ຕາມ​ຫຼັກການ​ປ່ອນ​ບັດ​ໂດຍ​ກົງ ​ແລະ ປິດ​ລັບ,ຜູ້​ທີ່​ມີ​ສິດ​ປ່ອນ​ບັດ​

ແມ່ນ​ສະມາຊິກ​ສົມບູນ ທີ່​ເຂົ້າ​ຮ່ວມ​ກອງ​ປະຊຸມ​ໃຫຍ່​ໃນ​ຄັ້ງ​ນີ້, ສະມາຊິກ​ສົມບູນ ທີ່​ເຂົ້າ​ຮ່ວມ​ກອງ​ປະຊຸມ​ຄັ້ງ​ນີ້​ມີ​ຕົວ​ຈິງ 8  ສະຫາຍ, (ຍິງ 2 ສະ​ຫາຍ).
4. ຜູ້​ທີ່​ໄດ້​ຮັບ​ເລືອກ​ຕັ້ງ ​ເປັນ​ຄະນະ​ຊຸດ​ໃໝ່ 3  ສະຫາຍ​ນັ້ນ, ຕ້ອງ​ແມ່ນ​  2  ສະຫາຍ ທີ່​ໄດ້​ຄະ​

ແນນ​ຫລາຍ​ກວ່າ ​ແລະ ​ເອົາ​ຕາມ​ອັນ​ດັບ ​ແຕ່​ຜູ້​ທີ່​ໄດ້​ຄະ​ແນນ​ສູງ​ສຸດ​ລົງ​ມາ ຈົນ​ຄົບ​ຕາມ​ຈຳນວນທີ່​ໄດ້​ກຳນົດ​ໄວ້
           - ກໍລະນີ​ ຜູ້​ຢູ່​ອັນ​ດັບ​ສຸດ​ທ້າຍ ມີ​ຄະ​ແນນ​ ເທົ່າ​ກັນ​  ຕົວຢ່າງ :  ລະດັບ​ທີ  2  ​ແລະ ລະດັບ​ທີ  3
ຫາກ​ມີ ຄະ​ແນນ​ເທົ່າ​ກັນ ຈະ​ໄດ້​ເອົາ​ບັນດາ​ສະຫາຍ ທີ່​ມີ​ຄະ​ແນນ​ເທົ່າ​ກັນ​ນັ້ນ ​ໃຫ້​ຜູ້​ແທນ​ກອງ​ປະຊຸມ ປ່ອນ​ບັດ​ເທື່ອ​ທີ 2, ຜູ້​ໃດ​ຄະ​ແນນ​ສູງ​ສຸດ​ກວ່າ ​ແມ່ນ​ເອົາ​ຜູ້​ນັ້ນ. ຖ້າ​ປ່ອນ​ບັດ​ເທື່ອ​ທີ 2 ຫາກ​ຍັງ​ເທົ່າ​ກັນ ​ແມ່ນ​ໃຫ້​ຄະນະ​ປະທານ​ກອງ​ປະຊຸມ ພິຈາລະນາ​ຕົກລົງ.
5. ບັດ​ທີ່​ໃຊ້​ບໍ່​ໄດ້ (​ບັດ​ຕາຍ ) ​ແມ່ນ​ບັດ​ທີ່​ບໍ່​ແມ່ນ​ຄະນະ​ຄວບ​ຄຸມ​ການ​ປ່ອນ​ບັດ​ອອກ​ໃຫ້, ບັດ​ທີ່​

ຂີດ ຫລື ​ໃສ່​ເຄື່ອງໝາຍ​ທີ່​ບໍ່​ຖືກ​ກັບ​ລະບຽບທີ່​ກຳນົດ​ໄວ້​, ບັດ​ຂີດ​ໝົດ ຫລື ບໍ່​ຂີດ​ຈັກ​ຄົນ, ຂີດ​ເຫຼືອ ຫລື ຂີດ​ຫຼຸດຈຳນວນ​ທີ່​ໄດ້​ກຳນົດ​ໄວ້ ​ແລະ ຂຽນ​ຊື່​ຜູ້ທີ່ຢູ່​ນອກ​ບັນຊີ ສະໝັກ​ຮັບ​ເລືອກຕັ້ງ​ໃສ່​ຕື່ມ ​ແມ່ນ​ຖື​ວ່າ​ເປັນ​ບັດ​ຕາຍ.
6. ​ໃນ​ເວລາ​ດຳ​ເນີນ​ ການ​ປ່ອນ​ບັດ​ ຜູ້​ແທນ​ແຕ່​ລະສະ​ຫາຍ ຄວນ​ຮັກສາ​ ຄວາມ​ສະຫງົບ (​ມີ​ແຕ່​

ຄະນະ​ປະທານ​ເປັນ​ຜູ້​ຊີ້​ນຳ ຄະນະ​ຄວບ​ຄຸມ​ການ​ປ່ອນ​ບັດ ).

7. ສະມາຊິກ​ພັກສຳຮອງ​ບໍ່​ມີ​​ສິດເລືອກ​ຕັ້ງ ​ແລະ ຮັບ​ສະໝັກ​ເລືອກ​ຕັ້ງ.

II. ວິທີ​ດຳ​ເນີນ​ການ​ປ່ອນ​ບັດ​ເລືອກ​ຕັ້ງ.

1. ພາຍຫຼັງ​ແຕ່​ລະສະ​ຫາຍ​ໄດ້​ຮັບ​ບັດ​ແລ້ວ ​ໃຫ້​ອ່ານ​ລາຍ​ຊື່ ຜູ້​ສະໝັກ​ເລືອກ​ຕັ້ງ ​ແລະ ຄົ້ນຄວ້າ​

ດ້ວຍ​ຕົວ​ເອງ​ຢ່າງ​ເລິກ​ເຊີ່ງ, ສົມ​ທຽບ​ໃສ່​ມາດຖານ​ຂອງ​ຄະນະ​ພັກ ຕາມ​ຄຳ​ສັ່ງ​ຂອງ​ຄະນະ​ເລຂາ​ທິການ ສູນ​ກາງ​ພັກ ​ເພື່ອ​ເລືອກ ​ແລະ ​ເອົາ​ຜູ້​ໃດ ຫລື ບໍ່​ເອົາ​ຜູ້​ໃດ ບໍ່​ອີງ​ໃສ່​ເລກ​ລຳດັບ ຕ້ອງ​ອີງ​ໃສ່​ມາດຖານ ​ແລະ ບຸກຄົນ​ຕົວ​

ຈີ​ງ​ເປັນ​ຕົ້ນຕໍ.

2. ​ໃນ​ການ​ຂີດ​ບັດ​ໃຫ້​ຂີດ​ລາຍ​ຊື່ ທີ່​ຕົນ​ບໍ່​ເອົາ ຮັກສາ​ຊື່​ຜູ້​ທີ່​ຕົນ​ເອົາ​ນັ້ນ​ໄວ້​ຄື​ເກົ່າ ຄວນ​ເອົາ​ໃຈ​ໃສ່
ດັ່ງ​ນີ້:

             - ບໍ່​ໃຫ້​ຂີດ​ຫລຸດ, ບໍ່​ໃຫ້​ຂີດ​ເຫຼືອ ຈຳນວນ​ທີ່​ກຳນົດ​ໄວ້, ໝາຍວ່າ​ໃຫ້​ຂີດ​ອອກ 1  ສະຫາຍ ​ແລະ ຮັກສາ​ໄວ້ 2 ​ສະຫາຍ.

             -  ວິທີ​ຂີດ​ບັດ ​ໃຫ້​ຂີດ​ແຕ່​ເລກ​ລຳດັບ​ພ້ອມ​ທັງ​ຊື່ ​ແລະ ນາມສະກຸນ​ຂອງ​ຜູ້​ນັ້ນ ບໍ່​ໃຫ້​ຂີດ​ລຸ່ມ ຫລື ຂີດ​ເທິງ ໝາຍ​ຄວາມ​ວ່າ​ໃຫ້​ຂີດ​ແຕ່​ຕົວ​ເລກ ​ແລະ ຕົວ​ໜັງສື​ບັດ​ເລີຍ, ​ໃຫ້​ນຳ​ໃຊ້​ບິ​ກ, ບັນທັດ ທີ່​ຄະນະ​ຄວບ​ຄຸມ​ການ​ປ່ອນ​ບັດ ຢາຍ​ໃຫ້​ນັ້ນ
             -  ກໍລະນີ​ເປື້ອນ ຫລື  ຂີດ​ຜິດ​ໃຫ້​ສະ​ເໜີ​ເອົາ​ບັດ​ໃໝ່​ນຳ​ຄະນະ​ຄວບ​ຄຸມ​ການ​ປ່ອນ​ບັດ.

            3. ລະດັບ​ຂອງ​ການ​ປ່ອນ​ບັດ ຈະ​ໄດ້​ດຳ​ເນີນ​ດັ່ງ​ນີ້ : ຄະນະ​ຄວບ​ຄຸມ​ການ​ປ່ອນ​ບັດປ່ອນ​ກ່ອນ ຕໍ່​ມາ
​ແມ່ນ​ຄະນະ​ປະທານ​ກອງ​ປະຊຸມ​ໃຫຍ່ ​ແລະ ກອງ​ເລຂາ​ກອງ​ປະຊຸມ ຈາກ​ນັ້ນ​ຈື່ງ​ແມ່ນ​ບັນດາ​ສະຫາຍ​ສະມາ
ຊິກ​ອອກ​ປ່ອນ​ຕາມ​ແຖວ​ໂຕະ​ບ່ອນ​ນັ່ງ​ຕາມ​ລຳດັບ.

            4  ບັນຫາ​ສຸດ​ທ້າຍ ຂ້າພະ​ເຈົ້າ​ຈະ​ຂໍ​ສະ​ເໜີ​ຕໍ່​ບັນດາ​ສະຫາຍ:

-  ພາຍຫຼັງ​ ແຕ່​ລະສະ​ຫາຍ​ ປ່ອນ​ແລ້ວ ​ໃຫ້​ພັກຜ່ອນ​ລໍຖ້າ​ ຄະນະ​ຄວບ​ຄຸມ​ບັດ​ກວດກາ​ຄະ​ແນນ ຫລື ຜົນ​ຂອງ​ການ​ປ່ອນ​ບັດ.

- ພາຍຫຼັງ ກວດກາ ບັດ​ຄະ​ແນນ​ແລ້ວ ຈະ​ໄດ້​ນຳ​ຜົນ​ຂອງ​ການ​ປ່ອນ​ບັດ ລາຍ​ງານ​ຕໍ່​ຄະນະ​ປະທານ ກອງ​ະຊຸມ​ໃຫຍ່​ແລ້ວ​ຈື່ງ​ປະກາດ​ຕໍ່​ກອງ​ປະຊຸມ.

            ທັງ​ໝົດ​ທີ່​ກ່າວ​ມາ​ຂ້າງ​ເທິງ​ນັ້ນ ​ແມ່ນ​ບາງ​ບັນຫາ​ພື້ນຖານ​ກ່ຽວ​ກັບ​ຫຼັກການ, ລະບຽບ​ການ ​ແລະ ວິທີ​ການ​ປ່ອນ​ບັດ​ເລືອກ​ຕັ້ງ​ເອົາ​ຄະນະ​ພັກ​ຊຸດ​ທີ III ໃນ​ເທື່ອ​ນີ້ ​ເຊື່ອ​ໝັ້ນ​ວ່າ ບັນ​ດາ​ສະຫາຍ​ຜູ້​ແທນ ຈະ​ເຂົ້າ​ໃຈ​ແລະ ພ້ອມ​ກັນ​ປະຕິບັດ​ຢ່າງ​ຖືກຕ້ອງ.

           ຖ້າ​ບັນດາສະຫາຍມີ​ຂໍ້​ສົນ​ໃຈ​ອັນ​ໃດ, ຂໍ້​ສະ​ເໜີ​ອັນ​ໃດ ພວກ​ຂ້າພະ​ເຈົ້າ​ພ້ອມ​ທັງ​ຊີ້​ແຈງ ​ແລະ ອະທິ
ບາຍ​ຕື່ມ​.

​(ຂໍ​ຂອບ​ໃຈ)
